Minuti ta’ l-ewwel laqgħa tal-Ħames Kunsill Lokali Nadur

Nhar il-Ġimgħa, 1 ta' April, 2005 fit-3:00 p.m.

Preżenti:-

Dr. Chris Said
Kunsillier

Maria Natoli
Kunsillier

Jonathan Buttigieg
Kunsillier

Miriam Portelli
Kunsillier

Andrew Muscat
Kunsillier

Rita Mifsud Attard
Segretarju Ezekuttiv

---------------------------------------------------------------------------------------------------------
1. Bidu tal-laqgħa.  Il-laqgħa nbdiet b’talba u tmexxiet mis-Sinjura Maria Natoli bħala l-aktar Kunsillier anzjan. 

2. Ħatra tas-Sindku.   Is-Sinjura Maria Natoli staqsiet lil Dr. Chris Said jekk hu jaċċettax il-kariga ta’ sindku.  Dr. Chris Said aċċetta din il-kariga u ffirma l-ittra ta’ aċċettazzjoni.  Minn dan il-mument ’il quddiem il-laqgħa tmexxiet minnu.

3. Ħatra ta’ Viċi Sindku.  Is-Sindku staqsa lis-Sinjorina Miriam Portelli jekk hi taċċettax il-kariga ta’ vici sindku.  Miriam Portelli aċċettat din il-kariga u ffirmat l-ittra ta’ aċċettazzjoni.  

4. Merħba. Is-Sindku ta’ merħba lit-tliet kunsilliera ġodda fil-Kunsill Lokali tan-Nadur.  Kien hemm qbil li l-laqgħat tal-Kunsill isiru nhar ta’ Tnejn filgħaxija wara s-7:00 p.m bħala regola.  Dr. Said informa lill-Kunsilliera li barra laqgħat tal-Kunsill ikun hawn lagħat ta’ diversi sotto kumitati.  Is-Sindku talab il-kooperazzjoni tal-kunsilliera kollha u qal li minn meta twaqqfu l-Kunsilli Lokali, l-Kunsill tan-Nadur kien wieħed li dejjem ħadem għal ġid tal-lokal u dan peress li l-kunsilliera dejjem ngħaqdu flimkien u poġġew l-ewwel u qabel kollox l-interess tal-lokalita’.

5. Ringrazzjamenti.  Jonathan Buttigieg talab li tintbagħat ittra lill ex-kunsilliera ta’ ringrazzjament għall-ħidma tagħhom lejn in-Nadur.  Dr. Said informa lil dan il-Kunsill li fl-aħħar laqgħa tar-raba’ Kunsill saret stqarrija mill-Kunsill mis-Sindku u Viċi Sindku lill-kunsilliera li kienu ser jispiċċaw, iżda ser tintbagħat ittra fuq is-suġġeriment ta’ Jonathan Buttigieg lil dawn l-ex kunsilliera.  

6. Budget 2005/06.  Is-Sindku nforma lill-Kunsilliera li l-budget għas-sena 2005/06 ġie approvat mill-Kunsill ta’ qabel kif inhu stipulat fil-liġi tal-Kunsill.  Dan huwa ‘guideline” ta’ kif għandu jqassam l-allokazzjoni l-Kunsill.  Dan il-budget jinkludi l-bini tal-premises ġodda tal-Kunsill, turf artifiċjali tal-ground tal-football, tkomplija tar-restawr tat-Torri ta’ Sopu, resurfacing ta’ toroq u faċilitajiet sportivi ġodda minflok il “playing field” fi Triq Xandriku.  Fil-budget hemm inkluż ukoll attivitajiet kulturali.  Għal dawn l-attivitatjiet is-Sindku spjiega li hemm diversi sotto kumitati li jgħinu fl-organizzazzjoni tagħhom.

7. Badges.  Is-Sindku ppreżenta badge tad-deheb tal-Kunsill lit-tliet kunsilliera ġodda.  Din il-badge tingħata lill-kunsilliera u cittadini onorarja biss.

8. Allowance tas-Sindku.  Miriam Portelli resqet mozzjoni verbali sabiex is-Sindku jingħata l-allowance tas-Sindku (terz tal-paga ta’ membru parlamentari).  Andrew Muscat issekonda l-mozzjoni.  Maria Natoli u Jonathan Buttigieq qablu mal-mozzjoni.  Dr. Chris Said ma ħax sehem fid-diskussjoni.  Il-mozzjoni għaddiet b’erbgħa voti favur u xejn kontra.

9. Seminar għall-istudenti.  Miriam Portelli talbet sabiex issir seminar għall-istudenti ta’ Forms 3 u 4.  Il-Kunslliera approvaw li din issir.  Miriam Portelli ser tiehu ħsieb id-detalji dwar din l-attivita’; u tressaqhom fil-laqgħa li jmiss.

 Il-laqgħa ntemmet fit-3:35 p.m.

